
OLIY TA’LIM MUASSASALARIDA INGLIZ TILINI 
KOMPETENSIYAVIY YONDASHUV ASOSIDA O’QITISH 

METODIKASI

Kabulova Z.X.
Сhirchiq davlat pedagogika universiteti mustaqil 

tadqiqotchisi 

Tayanch so‘zlar: kollaborativ, til sathlari, og’zaki nutq, yozma nutq, ko‘nikma, kompetensiya, 
asosiatsiya, kommunikativ ko‘nikma, kasbiy kompetensiya.
Ключевые слова: сотрудничество, уровни языка, устная речь, письменная речь, навык, 
компетентность, ассоциация, коммуникативный навык, профессиональная компетентность.
Key words: cooperation, language levels, oral speech, written speech, skill, competence, 
association, communication skill, professional competence.

РЕЗЮМЕ:
Ilmiy tadqiqot doirasida oliy ta’lim tizimida ingliz tilidagi og’zaki (oral speech) va yozish (writing) 
ko‘nikmalarini rivojlantirishni amaliyotdagi mavjud holati tahlil qilingan. Jahonda og’zaki va 
yozish ko‘nikmalarini rivojlantirish bo‘yisha qo‘llanilgan metodlar va mualliflik metodlari yoritib 
berilgan.
РЕЗЮМЕ:
В рамках научного исследования проанализировано современное состояние практики раз-
вития навыков устной речи и письма на английском языке в системе высшего образования. 
Освещены методики и авторские методики, используемые в мировой практике развития на-
выков устной речи и письма.
SUMMARY:
This research analyzes the current state of practice in developing English speaking and writing 
skills in higher education. It highlights methods and proprietary approaches used globally to 
develop speaking and writing skills.

Global integratsiya jarayonlari va axborot texnologiyalarining keng 
rivojlanishi sharoitida xorijiy tillarni, xususan, ingliz tilini o‘rganishga bo‘lgan 
ehtiyoj tobora ortib bormoqda. Oliy ta’lim tizimida bu ehtiyojga javoban 
kompetensiyaviy yondashuv asosida ta’lim jarayonlarini tashkil etish dolzarb 
masalaga aylangan.

Kompetensiyaviy yondashuv – bu bilimlar, ko‘nikmalar va malakalar 
asosida shakllanadigan, real hayotiy vaziyatlarda samarali faoliyat yuritish 

imkonini beruvchi kasbiy kompetensiyalarni rivojlantirishga yo‘naltirilgan 
yondashuvdir. Bu modelda ta’lim jarayonining markazida talaba turadi, u faqat 
bilim oluvchi emas, balki faol ishtirokchi, yaratuvchi shaxs sifatida qaraladi.

“Kompetentlik – biror soha bo‘yicha chuqur bilimga ega bo‘lgan va shu 
sababli fikri salmoqli, ishonchli bo‘lgan kishining sifati” deb ta’riflanadi. 
Ilmiy ishlarni tahlil qilish shuni ko‘rsatadiki, kompetensiyaning asosiy 
turlari quyidagicha: tayanch va maxsus kompetensiya. Tayanch professional 
kompetensiya maxsus kompetensiyaga nisbatan asosiy hisoblanadi va 
professional ta’lim muassasasining ta’lim jarayonida shakllantirish uchun asos 
bo‘lib xizmat qiladi. Strukturaviy jihatdan tayanch kompetensiya ikki kichik 
guruhga bo‘linadi: Kalit va umumiy kasbiy kompetensiya.

“Kompetensiya” va “konsepsiya” tushunchalari o‘z mazmuni va mohiyatiga 
ko‘ra qadim zamonlardan beri mavjud bo‘lib, Alisher Navoiy, Abu Nasr Forobiy 
hamda Abu Rayxon Beruniy kabi mutafakkirlar ilm olish, kamolot, mansab 
sirlari haqida bir qancha fikrlar bildirgan. Mahmud Koshg‘ariy “Devoni lug‘atit 
turk” asarida “Olim va ziyolilar so‘zini ezgulik ila tingla. Ilm va hunar o‘rgan, 
amal qil”. Abu Rayhon Beruniy “Maqsadimiz o‘quvchini zeriktirmaslik. Biror 
narsani qayta-qayta o‘qish zerikarli va charchatadi. Agar talaba bir masaladan 
ikkinchisiga o‘tsa, bu turli bog‘larda yurishga o‘xshaydi. Bir bog’ o‘tishi 
bilan boshqa bog’ boshlanadi. Ularning barchasini ko‘rish va tomosha qilishni 
xohlaydi. Har bir yangi narsa qiziqarlidir” deb yozgan edi, bugungi kunda bu 
fikrlar zamonga moslashtirilgan yangi talqinda ifodalangan. Kompetentsiya 
va kompetentsiya tushunchalariga to‘xtalib, eng avvalo bu tushunchalarga 
berilgan ta’riflarni tahlil qilish zarur. 

Oliy ta’limda ingliz tilini o‘qitishda kompetensiyaviy yondashuvning 
qo‘llanilishi.

Oliy ta’lim muassasalarida ingliz tilini o‘qitish jarayonida quyidagi 
kompetensiyalarni shakllantirish maqsadga muvofiq:

•• Kommunikativ kompetensiya – og‘zaki va yozma nutqda erkin muloqot 
qila olish qobiliyati;

•• Madaniy kompetensiya – ingliz tilida so‘zlashuvchi mamlakatlar 
madaniyatini tushunish;

•• Axborot-kommunikatsion kompetensiya – raqamli vositalardan 
foydalana olish;

•• Kasbiy kompetensiya – soha doirasida ingliz tilidan foydalanish. Bu 
kompetensiyalarni rivojlantirish uchun interaktiv metodlar, masalan, rol 
o‘yinlari, debatalar, loyihaviy ishlar, klasterlar, case-study va blended 
learning kabi yondashuvlar samarali hisoblanadi.

O‘qitish metodikasi.
Ingliz tilini o‘qitishda quyidagi metodik tamoyillar asosida ish olib borish 

tavsiya etiladi:
•• Talabaga yo‘naltirilgan ta’lim – har bir talabaning ehtiyojlari va 

qiziqishlariga mos individual yondashuv;
•• Integratsiyalashgan ta’lim – ingliz tilini boshqa fanlar bilan bog‘lab 

o‘qitish;
•• Reflektiv yondashuv – talabalarning o‘z o‘qish faoliyatini tahlil qilish 

va baholash ko‘nikmalarini shakllantirish;
•• Baholashning kompetensiyaviy mezonlari – natijaga yo‘naltirilgan, 

aniq mezonlar asosida baholash.
Xulosa. Kompetensiyaviy yondashuv asosida ingliz tilini o‘qitish metodikasi 

ta’lim sifatini oshirishda muhim omil bo‘lib xizmat qiladi. Bu yondashuv orqali 
talabalarda nafaqat til ko‘nikmalari, balki kasbiy va madaniy kompetensiyalar 
ham shakllanadi. Oliy ta’limda bu modelni amaliyotga tatbiq etish orqali global 
mehnat bozorida raqobatbardosh mutaxassislarni tayyorlash mumkin.

